
INSONDAGI HAYOTIY TANLOV 
BILISH PSIXOLOGIYASINING 

SOHASI SIFATIDA

S. S. Shukurulloyeva
Renessans ta’lim universiteti

pedagogik ta’lim va psixologiya kafedrasi o‘qituvchisi

Annotatsiya: Maqolada inson faoliyatida hayotiy tanlov tushunchasining mazmuni va uning xarakterli jihatlari ko‘rsatib 
o‘tilgan. Shuning bilan birga shaxs hayotiy tanlovining asosiy mexanizmlari va qonuniyatlari xorij olimlari tomonidan yori
tilgan. Ayniqsa, shaxsda hayotiy tanlov jarayonini namoyon bo‘lishining muhim jihatlari ochib berilgan.

Kalit so‘zlar: hayotiy mazmun, hayotiy tanlov, hayot yo‘li, hayotiy tanlov erkinligi, tanlov, faollik, tashabbuskorlik, mus-
taqillik, mas’uliyat, sub’yektiv xususiyat, mas’uliyat.
Abstract: The article shows the content of the concept of life choice in human activity and its characteristic aspects. At 
the same time, the main mechanisms and regularities of a person’s life choice are highlighted by foreign scientists. In 
particular, important aspects of the manifestation of the process of life choice in the individual are revealed.

Key words: life content, life choice, life path, freedom of life choice, choice, activity, initiative, independence, responsi-
bility, subjective characteristic, responsibility.
Аннотация: В статье показано содержание понятия жизненного выбора в деятельности человека и его харак-
терные аспекты. Вместе с тем, основные механизмы и закономерности жизненного выбора личности освещены 
зарубежными учеными. В частности, раскрыты важные аспекты проявления процесса жизненного выбора у лич-
ности.

Ключевые слова: жизненный смысл, жизненный выбор, жизненный путь, свобода жизненного выбора, выбор, 
активность, инициативность, независимость, ответственность, субъективный характер, ответственность.

KIRISH
Insonning hayotiy tanlovi, o‘zini va kelajagini yaratish muammosi psixologik tadqiqotlarda alohida o‘rin 

tutadi. Insonning o‘z hayot yo‘lini tanlash, hayot mazmunini izlash, o‘z hayotiy vazifasini anglash, o‘z hayotiy 
imkoniyatlari va istiqbollarini belgilash, dunyo, odamlar, o‘z-o‘zi va boshqalar bilan munosabatlarni o‘rnatish-
dagi erkinlik va cheklovlar masalalari ushbu muammo bilan chambarchas bog‘liq. Inson tomonidan avloddan-
avlodga qo‘yilayotgan va hal qilinayotgan ushbu azaliy masalalar bugungi kunda ijtimoiy va ijtimoiy-madaniy 
o‘zgarishlarning jadallashuvi, siyosiy harakatlarning kuchayishi, axborot oqimlarining ko‘payishi, hayot va 
faoliyatning barcha sohalarini raqamlashtirishning kuchayishi bilan bog‘liq ziddiyatli sharoitlarda yangi va juda 
muhim jihatlarga ega bo‘lmoqda. 

Kuchli ijtimoiy larzalar va siyosiy ambitsiyalar vaziyatlari borliq haqidagi muqobil qarashlar va tasavvurlarni 
keltirib chiqaradi. Bir tomondan, insonning o‘ziga xosligini, uning shaxsining mutlaq qiymatini tan olish, ikkinchi 
tomondan, insonning sub’yektligini yo‘qotganligi, uning mavjudligining shaxssizligi haqida hukm chiqarish. 
Shu nuqtai nazardan, zamonaviy inson o‘z erkinligini - hayotiy tanlov erkinligini, bu tanlov uchun mas’uliyatni 
o‘z zimmasiga olish erkinligini qanday qabul qilishi masalasi yangicha ko‘ndalang bo‘ladi. Jadal o‘zgarishlar 
inson hayoti va faoliyatining mazmuni va xarakteriga, uning o‘zini, o‘z kelajagini loyihalashtirishiga ta’sir etmay 
qolmaydi. Odatiy hayotiy yo‘nalishlarni yo‘qotish yoki qayta tashkil etishda sarosimaga tushish holati hayot 
mazmunini izlash va hayotiy tanlov inqirozining sabablaridan biri bo‘lishi mumkin.

“Hayotiy tanlov” tushunchasi murakkab, ko‘p ma’noli va ko‘p qirrali ma’noga ega bo‘lib, bu insonning hayot 
yo‘lidagi burilish nuqtasi hisoblanadi. U o‘zining tuzilishi va ichki tendensiyalariga ega bo‘lib, insonning yo‘nal-
ganligi, uning rivojlanish darajasi hamda boshqa odamlar bilan munosabatlari va dunyo bilan o‘zaro ta’siri 
usullarini ko‘rsatadi.

MAVZUGA OID ADABIYOTLAR SHARHI
Hayotiy tanlov insonni ma’lum bir ijtimoiy muhitga moslashtiradi hamda o‘z taqdirini o‘zi belgilashga va 

natijada o‘zini o‘zi anglashga yordam beradi. Tanlov insonning nima uchun yashashi, nimaga intilishi, aynan 
qanday maqsadlarga erishishi, vazifalarni hal qilishi va aynan qanday qadriyatlarga amal qilishining o‘ziga 
xos ko‘rsatkichi hisoblanadi. Hayotiy tanlov tushunchasi inson hayot yo‘lini uning hayotining o‘zaro bog‘liqligi, 
bir-birini taqozo etishi, izchilligi va yaxlitligi tizimida tavsiflash imkonini beradi.

Tanlov - bu oqibatlar uchun mas’uliyatli harakat, hayotiy tanlov - bu insonni borliqning ma’lum bir kontek-
stiga moslashtiradigan harakat. Zamonaviy psixologiya fanida insonni uning atrofdagi voqelik bilan munosabat-
lari kontekstida o‘rganish tendensiyasi kuzatilmoqda. Shu munosabat bilan uning hayot yo‘li, hayotiy tanlovi, 
hayotiy istiqbollari, hayotiy strategiyalari, hayot mazmuni ilmiy bilish predmetiga aylanmoqda.

B.G.Ananevning fikricha, insonning davr va avlod tengdoshi sifatida shakllanishi va rivojlanishi u yasha-
yotgan tarixiy davrga bog‘liq. Tarixning o‘zi inson hayotiy dramasining asosiy sherigi bo‘lib, ijtimoiy voqealar 
uning hayot yo‘lidagi bosqichlarga aylanadi [3].

A.G.Asmolovning ta’kidlashicha, inson tanlov vaziyatlarida individuallik sifatida eng aniq namoyon bo‘ladi 
va uning hayot yo‘li tarixi qabul qilingan va rad etilgan muqobillarning izchil zanjirini ifodalaydi. Inson o‘z qarorini 
ichki zaruriyatdan kelib chiqqan holda amalga oshiriladigan narsa sifatida qabul qiladi va amalga oshirilayotgan 
tanlov uchun to‘liq javobgar bo‘ladi [4].

Hozirgi kunda ham S.L.Rubinshteynning tasavvurlari dolzarb hisoblanadi. S.L.Rubinshteynning hayot 
tanlovining tashqi va ichki shart-sharoitlari to‘g‘risidagi; A. B. Brushlinskiyning hayot yo‘lini tanlashda inson faol-
ligining manbai to‘g‘risidagi asosiy nazariy qoidalari; M.R.Ginzburgning hayot tanlovining tabiati, mexanizmlari 
va o‘ziga xosligi to‘g‘risidagi qarashlari [22, 6, 8].

K.A.Abulxanova-Slavskaya va T.N.Berezina ob’yektiv zaruriyatning mavjudlik qonunlarini va inson o‘z 
hayot yo‘lini tanlashda tayanadigan o‘z mohiyatini ma’naviy amalga oshirish qonunlarini farqlaydilar [1].

Xorij olimlaridan K.A.Abulxanova-Slavskaya, Ye.Yu.Korjova, A.K.Osnitskiylarning insonni faollik, tashab-
buskorlik, mustaqillik va mas’uliyat kabi sub’yektiv xususiyatlarni namoyon etish orqali o‘z hayotini o‘zgarti
rishga va o‘zini o‘zi anglashga yordam beradigan tanlovlarni amalga oshirishga qodir bo‘lgan hayot yo‘lining 
sub’yekti sifatida ta’riflaydilar. K.A.Abulxanova-Slavskayaning fikricha, insonning sub’yekt sifatidagi xususiyati 
hayotni tashkil etishning maqbul usulini tanlash qobiliyatida namoyon bo‘ladi [2, 13, 19]. 

F.Ye.Vasilyuk tanlovni insonning psixologik xususiyatlarini hisobga olgan holda mavjud hayotiy muqobill-
arni ichki jihatdan taqqoslash uchun semantik mezonlarni qurish bo‘yicha insonning o‘ziga xos ichki faoliyati 
sifatida ko‘rib chiqadi. Hayot yo‘lini qulay tanlash hayotiy hodisalarining inson psixologik xususiyatlari bilan 
o‘zaro bog‘liqligining xayoliy manzarasini qurish va bu manzarani kelajakka ekstrapolyasiya qilishni nazarda 
tutadi. F.Ye.Vasilyukning ta’kidlashicha, inson o‘zini chetga olgan yoki tanlovni amalga oshira olmagan taqdirda, 
o‘zining ham, atrofdagilarning ham noqulayliklari va azob-uqubatlariga duchor bo‘ladi.

Inson nafaqat o‘zi tanlovni amalga oshirishi, balki u uchun mas’uliyatdan qochmasligi kerak [7]. Insonning 
hayotga moslashuvi va o‘zini o‘zi namoyon qilishi muammosi an’anaviy ravishda individual ehtiyojlar va ijtimoiy 
talablar to‘qnashuvi doirasida ko‘rib chiqiladi. Bir qator tadqiqotchilar moslashish ehtiyojlari va hayotda o‘zini 
o‘zi anglash ehtiyojlarini farqlashni taklif qiladilar.

Shunday qilib, R.A.Axmerov “shaxsning hayotiy dasturlari”ning ikki turini ajratishni taklif qiladi va ularni 
shartli ravishda “tashqi” va “ichki” deb belgilaydi. Tashqi dasturning maqsadi sotsiumga ijtimoiy-psixologik 
moslashish, ichki dasturning maqsadi esa o‘zini o‘zi anglashdir [5].

A.Shreder inson mavjudligining ikki usulini ko‘rsatadi: biri yashash va hayotni takror ishlab chiqarish zaru-
rati uchun javob beradi. Ikkinchisi inson ruhi va axloqi erkinligiga intilishda namoyon bo‘ladi. Yashash usulini 
tanlash insonning o‘ziga bog‘liq [28].

N.A.Loginovaning ta’kidlashicha, inson o‘ziga taklif qilingan va o‘zi yaratgan sharoitlarda o‘z hayotini o‘zi 
yaratadi. U buni qanday amalga oshirishi, avvalo, uning xususiyatlariga - shaxs xususiyatlari va bilimlariga 
bog‘liq, ammo bu shaxsning yaxlit tuzilishining namoyon bo‘lishidir. N.A.Loginovaning fikricha, hayotiy tanlov 
insonning u yoki bu holat va hodisalarga bo‘lgan javobidir. Insonning o‘zi tashabbus ko‘rsatadigan hayotiy 
tanlovlar aksariyat hollarda uning individual-psixologik xususiyatlariga bo‘ysunadi, ammo ma’lum sharoitlarda 
inson ularga zid ravishda tanlov qilishi mumkin [17].

V.N.Drujinining hayot varianti konsepsiyasida individga bog‘liq bo‘lmagan, insoniyat tomonidan ixtiro 
qilingan va vaqt o‘tishi bilan takrorlanadigan hayot variantlari mavjud. Insonning hayot variantiga qo‘shilishi 
ijtimoiy voqelikka uning talablariga muvofiq moslashish maqsadida ongsiz ravishda sodir bo‘ladi. Bu esa uning 
psixologik qiyofasini tipiklashtirishga olib keladi va ko‘p jihatdan uning keyingi hayot yo‘lini belgilaydi. Bunda 
uning shaxsiy salohiyati ro‘yobga chiqmasligi, individual hayotiy maqsadlariga erishilmasligi mumkin.

V.N.Drujinin hayot variantini insonning hayotga bo‘lgan munosabati tipi bilan belgilanadigan individual 
borliqning yaxlit psixologik tavsifi sifatida tushunadi. Hayot variantlari insonga bog‘liq bo‘lmagan holda mavjud 

bo‘lib, unga nisbatan tashqi kelib chiqishga ega va ijtimoiy tizim tomonidan shakllantiriladi. Olim hayotning 
sakkiz xil variantini ta’riflagan. Inson ijtimoiy tizimga moslashish maqsadida “hayot varianti”ga kiritiladi. Shu 
bilan hayotni ijtimoiy maqbul tashkil etish shakllaridan birini tanlashni amalga oshiradi. Bunda insonning psixo
logik qiyofasi tipiklashtiriladi va u ma’lum bir “hayotiy tip” vakiliga aylanadi.

A. G. Shishova hayot variantini tanlash muammosi hayotning tashqi va ichki determinatsiyasi masalasi 
bilan chambarchas bog‘liq ekanligini ko‘rsatadi. Tashqi determinantlarga hayotning ijtimoiy-iqtisodiy shart-
sharoitlari, an’analar, axloq, ma’naviyat me’yorlari va boshqalar kiradi. Ichki determinantlar sifatida shaxsdagi 
mavjud psixologik tuzilmalar ko‘rib chiqiladi.

A.G.Shishovaning fikricha, yoshlik davrida hayotiy o‘z taqdirini o‘zini o‘zi belgilash vaziyatida hayot varian-
tini tanlash alohida ahamiyat kasb etadi. Hayot variantini tanlash psixologik determinantlarga bog‘liq bo‘lib, ular 
sifatida quyidagilar namoyon bo‘ladi: intellektual rivojlanish darajasi, hayotiy mazmunlar tizimi, ma’no-hayotiy 
yo‘nalishlar va insonning o‘z-o‘ziga munosabati mazmuni.

TAHLIL VA NATIJALAR
Hayot variantini tanlashning qulayligi insonning intellektual rivojlanish darajasi bilan bog‘liq. O‘z-o‘ziga 

munosabatning salbiy jihatlari va mazmunli hayotiy yo‘nalishlarning yetarli darajada shakllanmaganligi hayot-
ning optimal bo‘lmagan variantlarini tanlashga olib kelishi mumkin [27].

K.V.Karpinskiy va D.A.Leontev kabi psixologlar hayotning mazmunini insonning hayot yo‘lini boshqaruvchi 
psixologik tuzilma sifatida ko‘rib chiqadilar. Hayotning mazmuni hayot sub’yekti sifatida insonga tegishli bo‘lib, 
uning o‘zini o‘zi belgilash va boshqarish qobiliyatini belgilaydi. Ob’yektiv, ontologik jihatdan hayotning mazmuni 
insonning asosiy hayotiy munosabati sifatida qaraladi. Bu esa individual hayot yo‘liga yagona mazmun yo‘na
lishini beradi [10, 16].

Ye.R.Kaliteevskaya, Ye.I.Kuzmina kabi xorij olimlarning tadqiqotlarida ta’kidlanishicha, hayotning har 
qanday tashqi deterministik sharoitlarida shaxsiy salohiyatni amalga oshirish variantlarini tanlash imkoniyati 
intellekt bilan ta’minlanadi. Tanlash faoliyatida intellektning asosiy vazifasi mumkin bo‘lgan kelajakning eng ko‘p 
sonli muqobillarini yaratish va o‘zining ekzistensial imkoniyatlari chegaralarini aniqlashdir [9, 15]. 

V.V.Stolin, S.R.Pantileev va I.I.Chesnokova asarlarida hayotiy tanlov insonning o‘ziga bo‘lgan munosabati 
prizmasi orqali ko‘rib chiqiladi. V.V.Stolinning fikriga ko‘ra, o‘z-o‘ziga munosabatning asosi shaxsning o‘z “Men”i, 
shaxsiy xususiyatlari va fazilatlarida o‘zini namoyon etish ehtiyojini ifodalovchi motivlarga nisbatan baholash 
jarayoni hisoblanadi. O‘z-o‘ziga munosabatning xususiyatlari inson o‘zini o‘zi anglashining quyi tuzilmasi sifa-
tida motivatsiyaning shakllanishi, maqsadlarni belgilash va o‘z hayoti uchun mas’uliyat hissini shakllantirishni 
oldindan belgilaydi [24]. 

S.R.Pantileev shuni ko‘rsatadiki, o‘z-o‘ziga munosabatning tuzilishi va mazmuni faqat sub’yektning real 
hayotiy munosabatlari va faoliyatlari kontekstida ochib berilishi mumkin. Ularning ortida sub’yektning shaxs 
sifatida o‘zini o‘zi anglashi bilan bog‘liq motivlar yotadi [20].

I.I.Chesnokovaning fikricha, moslashish qobiliyati faqat o‘zini va o‘ziga bo‘lgan munosabatni yetarlicha 
barqaror va adekvat bilish asosida amalga oshirilishi mumkin. Bu esa o‘z real imkoniyatlarini hayotiy vaziyat 
talablariga doimiy ravishda qo‘llash imkonini beradi [25]. Sotsiumda moslashish, o‘z taqdirini o‘zi belgilash va 
o‘zini o‘zi ro‘yobga chiqarish variantlari haqidagi tasavvurlar nafaqat hayotning hozirgi vaqtiga tegishli, balki 
vaqtinchalik istiqbol va retrospektivga ega.

V. I. Kovalev insonning o‘tmishi, buguni va kelajagi yaratiladigan psixologik tuzilma sifatida tushunilgan 
transperspektiva tushunchasini kiritdi. Har bir inson o‘z hayotining istalgan paytida uning oqimini istalgan 
yo‘nalishda, istalgan bosqichda ko‘rib chiqishi, o‘tmish va kelajakni hozirgi kun bilan o‘zaro bog‘liqlikda ko‘rishi 
mumkin [11].

A.A.Komlevning fikricha, insonning hayotga qo‘shilishi “bifurkatsiya nuqtasi”, hayotiy noaniqlik va hayotiy 
tanlovni amalga oshirish zarurati bilan sodir bo‘ladi. Hayot yo‘lini tanlash asosida yotuvchi faoliyat o‘z tabiatiga 
ko‘ra analitik-sintetik xarakterga ega, chunki u intellekt tomonidan ta’minlanadi. Intellektual rivojlanish darajasi 
hayotiy tanlov va hayot yo‘lini qurish samaradorligining ajralmas shartlaridan biri sifatida namoyon bo‘ladi. 
A.A.Komlevning fikriga ko‘ra, hayotiy tanlov sub’yektiv jarayon bo‘lib, insonga xos bo‘lgan mentalitet asosida 
muammoni hal qilishning ob’yektiv mavjud imkoniyatlaridan birini motivatsiyalangan tartiblash va afzal ko‘rish 
natijasi bo‘lib, u doimo his-tuyg‘ular, irodaviy sa’y-harakatlar va bilimlar oqimi bilan birga keladi [12]. 

N.I.Soboleva hayotiy tanlovni inson o‘z hayotining haqiqiy sub’yekti sifatida namoyon bo‘ladigan hayot 
yo‘lining ba’zi burilish nuqtasi sifatida tushunadi. Hayotiy tanlovni amalga oshirish uchun ushbu qadriyatlarning 
tashuvchisi bo‘lgan insonning axloqiy pozisiyasini aks ettiruvchi qadriyatlar tizimi asos bo‘lib xizmat qiladi [23]. 

N.P.Patturina hayotiy tanlov deganda “insonning o‘z mavjudligi xususiyatlarini tanlashi”ni tushunadi. 
Umumiy, boshqa tanlovlarga xos xususiyatlarga ega bo‘lsa-da, hayotiy tanlov o‘z mazmuniga ega. N.P.Pat-
turina umumiy xususiyatlarga axloqiy, ijodiy, ta’sirchan komponentlar, nisbiy barqarorlik va nisbiy onglilik, 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

706

2026-yil, yanvar, 1-son

shuningdek, shaxsiy va ma’naviy o‘sish vazifasining aniqlanishi kabilarni kiritadi. Shaxsning o‘ziga xos xususi-
yatlariga quyidagilar kiradi: insonning o‘z hayoti va undagi o‘rni haqida shakllangan tasavvuri, rivojlanishning 
ichki yo‘li, muayyan vaqtdagi haqiqiy vaziyatni ko‘rish [21]. 

I.R.Murtazina hayotiy tanlov deganda insonning hayot yo‘lidagi burilish nuqtasini tushunadi. Bu mavjud 
vaziyatni o‘zgartirish bo‘yicha faol faoliyatning dolzarb zarurati, insonga xos bo‘lgan qadriyatlar va mazmunlar 
tizimi asosida mumkin bo‘lgan muqobil variantlardan birini afzal ko‘rish bilan belgilanadi [18].

L.S.Kravchenko hayotiy tanlovni insonning hayot yo‘lidagi burilish hodisasi sifatida ko‘rib chiqadi. Bu uning 
hayotini o‘zgartiradi, unga u yoki bu yo‘nalishni beradi. Hayotiy tanlov o‘ziga xos tuzilishga va ichki tendensi-
yalarga ega bo‘lib, shaxsning yo‘nalganligi, uning dunyo bilan o‘zaro ta’sir qilish usullari hamda rivojlanish dara-
jasini ko‘rsatadi. Hayotiy tanlov tuzilmasida L.S.Kravchenko ikkita tarkibiy qismni ajratib ko‘rsatadi: mazmunli 
semantik (tanlovni belgilaydigan qadriyatlar) va instrumental (qaror qabul qilish va uni amalga oshirish usuli) [14].

T.G.Shamoninaning fikriga ko‘ra, hayot yo‘lini anglash insonning hayot yo‘li, oila va urug‘ tarixi, xalq tarixi 
faktlari va hodisalariga mazmun berish orqali dunyoga, boshqa odamlarga va o‘ziga munosabatni qurish 
bo‘yicha maxsus ongli faoliyatidir. Inson o‘z hayot yo‘lini mushohada qilar ekan, o‘z hayoti, oila va urug‘ tarixi, 
xalq tarixi (avtobiografik, oilaviy-urug‘chilik va ijtimoiy-tarixiy jihatlar) dagi voqealar va faktlarni tahlil qilish va 
integratsiyalashga keladi. T.G.Shamoninaning fikriga ko‘ra, insonning hayot yo‘lini anglashda avtobiografik, 
oilaviy-urug‘chilik va ijtimoiy-tarixiy jihatlarning integratsiyasi yosh-avlod xususiyatlariga ega [26].

XULOSA
Shunday qilib, hozirgi vaqtda psixologiya fanida tanlash tushunchasining yagona va bir mazmunli ta’rifi 

mavjud emasligini ta’kidlash zarur. Psixologiyada tanlov tushunchasi ko‘pincha chuqur ilmiy tadqiqot predmeti 
sifatida emas, balki tushuntirish konstrukti sifatida qo‘llaniladi. Bu so‘zga xos bo‘lgan ko‘p mazmunlilik uning 
ko‘pincha sinonim sifatida qabul qilinadigan va qo‘llaniladigan moyillik, afzal ko‘rish, taxmin qilish, qaror kabi 
tushunchalar bilan kesishishi bilan bog‘liq. Xorijiy psixologlarning ilmiy izlanishlarini tahlil qilish hayotiy tanlov 
hodisasi nisbatan yaqinda tizimli ilmiy o‘rganish predmetiga aylandi, degan xulosaga kelish imkonini beradi. 
Hayotiy tanlovga bag‘ishlangan ishlarning muammolari tadqiqotning ko‘plab jihatlari va yo‘nalishlarini o‘z ichiga 
oladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

376

2026-yil, yanvar, 1-son

2026. №1

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


